
Dattatreya aShTachakrabIjastotram

ಶ್ರೀದತ್ತಾತ್ರೇಯ ಅಷ್ಟಚಕ್ರಬೀಜಸ್ತೋತ್ರಂ

ಶ್ರೀದತ್ತಷಟ್ಚಕ್ರಸ್ತೋತ್ರಂ ಅಜಪಾಜಪಸ್ತೋತ್ರಂ ಚ .

ಶ್ರೀಗಣೇಶಾಯ ನಮಃ . ಶ್ರೀ ಗುರವೇ ನಮಃ .
ಅಥ ಧ್ಯಾನಂ .

ದಿಗಂಬರಂ ಭಸ್ಮಸುಗಂಧಲೇಪನಂ
ಚಕ್ರಂ ತ್ರಿಶೂಲಂ ಡಮರುಂ ಗದಾಂ ಚ .

ಪದ್ಮಾಸನಸ್ಥಂ ಋಷಿದೇವವಂದಿತಂ
ದತ್ತಾತ್ರೇಯಧ್ಯಾನಮಭೀಷ್ಟಸಿದ್ಧಿದಂ ..

ಓಂ ಮೂಲಾಧಾರೇ ವಾರಿಜಪತ್ರೇ ಚತುರಸ್ರಂ (ಸಚತುಷ್ಕೇ)
ವಂಶಂಷಂಸಂ ವರ್ಣವಿಶಾಲಂ ಸುವಿಶಾಲಂ .

ರಕ್ತಂ ವರ್ಣಂ ಶ್ರೀಗಣನಾಥಂ ಭಗವಂತಂ
ದತ್ತಾತ್ರೇಯಂ ಶ್ರೀಗುರೂಮೂರ್ತಿಂ ಪ್ರಣತೋಽಸ್ಮಿ .. 1.. (ಮೂಲಾಧಾರ)

ಸ್ವಾಧಿಷ್ಠಾನೇ ಷಟ್ದಲಪತ್ರೇ ತನುಲಿಂಗೇ
ಬಾಲಾಂತೇತದ್ವರ್ಣವಿಶಾಲಂ ಸುವಿಶಾಲಂ .

(ವಾದಿಂ ಲಾಂತಂ ವರ್ಣವಿಶೇಷಂ ಸುವಿಶೇಷಂ .)

ಪೀತಂ ವರ್ಣಂ ವಾಕ್ಪತಿರಮಣಂ ದ್ರುಹಿಣಂ ತಂ (ವಾಕ್ಪತಿರೂಪಂ,ದುಹಿಲಾಂತಂ)
ದತ್ತಾತ್ರೇಯಂ ಶ್ರೀಗುರೂಮೂರ್ತಿಂ ಪ್ರಣತೋಽಸ್ಮಿ .. 2.. (ಸ್ವಾಧಿಷ್ಠಾನ)

ನಾಭೌಪದ್ಮಂ ಪತ್ರದಶಾಂಕಂ ಡಫವರ್ಣಂ (ನಾಭೌಸ್ಥಾನೇ ಪತ್ರದಶಾಬ್ದೇ)
ಲಕ್ಷ್ಮೀಕಾಂತಂ ಗರುಡಾರೂಢಂ ನರವೀರಂ . (ಮಣಿಪೂರೇ .)

ನೀಲಂವರ್ಣಂ ನಿರ್ಗುಣರೂಪಂ ನಿಗಮಾಂತಂ (ನಿಗಮಾಕ್ಷಂ)
ದತ್ತಾತ್ರೇಯಂ ಶ್ರೀಗುರೂಮೂರ್ತಿಂ ಪ್ರಣತೋಽಸ್ಮಿ .. 3.. (ಮಣಿಪೂರ)

ಹೃತ್ಪದ್ಮಾಂತೇ ದ್ವಾದಶಪತ್ರೇ ಕಃ ವರ್ಣೇ (ಕಂಠವರ್ಣೇ)
ಶಂಭೋಶೈವಂ ಪೂರ್ಣಮಯಂತಂ ಶಶಿವರ್ಣಂ . (ಶಂಭೋಶೇಶಂ ಜೀವವಿಶೇಷಂ
ಸ್ಮರಯಂತಂ .)

(ಸೃಷ್ಟಿಸ್ಥಿತ್ತಂ ಕುರುವಂತಂ ಶಿವಶಕ್ತಿಂ
ಅನಾಹತಾಂತೇ ವೃಷಭಾರೂಢಂ ಶಿವರೂಪಂ .)

ಸ್ವರ್ಗಸ್ಥಿತ್ಯಂ ಕುರುವಿಂದೂತಂ ಶಿವಶಕ್ತಿಂ (ಕುರ್ವಾಣಂ ಧವಲಾಂಗಂ)

ದತ್ತಾತ್ರೇಯಂ ಶ್ರೀಗುರೂಮೂರ್ತಿಂ ಪ್ರಣತೋಽಸ್ಮಿ .. 4 .. (ಅನಾಹತ)
ಕಂಠಸ್ಥಾನೇ ಚಕ್ರವಿಶುದ್ಧೇ ಕಮಲಾಂತೇ
ಚಂದ್ರಾಕಾರೇ ಷೋಡಶಪತ್ರೇ ಸ್ವರವರ್ಣೇ .

ಮಾಯಾಧೀಶಂ ತೈಜಸರೂಪಂ ಭಗವಂತಂ (ಜೀವಶಿವಂ ತಂ ನಿಜಮೂರ್ತಿಂ)
ದತ್ತಾತ್ರೇಯಂ ಶ್ರೀಗುರೂಮೂರ್ತಿಂ ಪ್ರಣತೋಽಸ್ಮಿ .. 5.. (ವಿಶುದ್ಧ)
ಆಜ್ಞಾಚಕ್ರೇ ಭೃಕುಟಿಸ್ಥಾನೇ ದ್ವಿದಲಾಂತೇ (ಅಗ್ನಿಶ್ಚಕ್ರೇ)
ಹಂ ಸಂ ಬೀಜಂ ಜ್ಞಾನಸಮುದ್ರಂ ಗುರೂಮೂರ್ತಿಃ . (ಹಂ ಕ್ಷಂ, ಗುರೂಮೂರ್ತಿಂ)
ವಿದ್ಯುತ್ವರ್ಣಂ ಜ್ಞಾನಮಯಂ ತಂ ವಿರುಪಾಕ್ಷಂ (ನಿಟಿಲಾಕ್ಷಂ)
ದತ್ತಾತ್ರೇಯಂ ಶ್ರೀಗುರೂಮೂರ್ತಿಂ ಪ್ರಣತೋಽಸ್ಮಿ .. 6.. (ಆಜ್ಞಾ)
ಮೂರ್ಧ್ನಿಸ್ಥಾನೇ ವಾರಿಜಪತ್ರೇ ಶಶಿಬೀಜಂ
ಶುಭ್ರಂ ವರ್ಣಂ ಪತ್ರಸಹಸ್ರಂ ಸುವಿಶಾಲಂ . (ಲಲನಾಖ್ಯೇ .)

ಹಂ ಬೀಜಾಖ್ಯಂ ವರ್ಣಸಹಸ್ರಂ ತುರಿಯಂ ತಂ (ತುರ್ಯಾಂತಂ)
ದತ್ತಾತ್ರೇಯಂ ಶ್ರೀಗುರೂಮೂರ್ತಿಂ ಪ್ರಣತೋಽಸ್ಮಿ .. 7.. (ಸಹಸ್ರಾರ)

ಬ್ರಹ್ಮಾನಂದಂ ಬ್ರಹ್ಮಮುಕುಂದಂ ಭಗವಂತಂ
ಬ್ರಹ್ಮಜ್ಞಾನಂ ಬ್ರಹ್ಮಮಯಂ ತಂ ಸ್ವಯಮೇವಂ . (ಜ್ಞಾನಮಯಂ)
(ಸತ್ಯಂ ಜ್ಞಾನಂ ಸತ್ಯಮನಂತಂ ಭಗರೂಪಂ .)

ಬ್ರಹ್ಮಾತ್ಮಾನಂ ಬ್ರಹ್ಮಮುನೀದ್ರಂ ಭಸಿತಾಭಂ (ಪರಮಾತ್ಮಾನಂ ಬ್ರಹ್ಮಮುನೀದ್ರಂ
ಭಸಿತಾಂಗಂ)
ದತ್ತಾತ್ರೇಯಂ ಶ್ರೀಗುರೂಮೂರ್ತಿಂ ಪ್ರಣತೋಽಸ್ಮಿ .. 8.. (ಪೂರ್ಣಬ್ರಹ್ಮಸ್ವರೂಪ)

ಶಾಂತಾಕಾರಂ ಶೇಷಶಯಾನಂ ಸುರವಂದ್ಯಂ
ಕಾಂತಾನಾಥಂ ಕೋಮಲಗಾತ್ರಂ ಕಮಲಾಕ್ಷಂ .

ಚಿಂತಾರತ್ನಂ ಚಿದ್ಘನಪೂರ್ಣಂ ದ್ವಿಜರಾಜ್ಯಂ (ದ್ವಿಜರಾಜಂ)
ದತ್ತಾತ್ರೇಯಂ ಶ್ರೀಗುರೂಮೂರ್ತಿಂ ಪ್ರಣತೋಽಸ್ಮಿ .. 9..

ಚಿತಓಂಕಾರಂ ಧ್ವನಿನಾದೇ ಚ ಸ್ವಚ್ಛಂದೇ
ಆಕಾರಾಂತೇಽಕ್ಷರವಣೀತೇ ಗುಣರೂಪೇ .

ವೇದಾಂತಾರ್ಥಂ ಜ್ಞಾನಸ್ವರೂಪಂ ನಿಜಬೋಧಂ
ದತ್ತಾತ್ರೇಯಂ ಶ್ರೀಗುರೂಮೂರ್ತಿಂ ಪ್ರಣತೋಽಸ್ಮಿ .. 9..

ಇತಿ ಶ್ರೀ ಅಜಪಾತಂತ್ರೇ ದತ್ತಾತ್ರೇಯಸ್ತೋತ್ರಂ ಸಂಪೂರ್ಣಂ . ಶುಭಂ ಭವತು .

(ಇತಿ ಶ್ರೀಮದ್ಶಂಕರಾಚಾರ್ಯವಿರಚಿತಂ ಶ್ರೀದತ್ತಾತ್ರೇಯ ಅಷ್ಟಚಕ್ರಬೀಜಸ್ತೋತ್ರಂ
ಸಂಪೂರ್ಣಂ .)

ಶ್ರೀದತ್ತಷಟ್ಚಕ್ರಸ್ತೋತ್ರಂ .

ಅಜಪಾಜಪಸ್ತೋತ್ರಂ

Based on the variations and composition consistency,

we are not sure if this is correctly attributed to

Shankaracharya. It is not found in his well established

complete works.

